
Në garat sportive Republikane
të pensionistëve që u mbajtën për
të 28-tën herë në Vizbeg të Shku-
pit, e që i organizoi Lidhja e Shoqa-
tave të Pensionistëve të Maqedoni-
së, me skuadrat e saja në disa
disiplina mori pjesë edhe Shoqata
e pensionistëve të Tetovës. Në këtë
manifestim sportiv masiv të pen-
sionistëve nga i gjithë vendi, pen-
sionistët dëshmuan se mosha e
tyre që e bartin mbi supe nuk para-
qet ndonjë problem të madh,
përkundrazi entuziazmi që mani-
festuan tregoi se ata mund të ar-
rijnë rezultate solide në disiplina të
ndryshme sportive.

Sa i përket Shoqatës së pensio-
nistëve të Tetovës, si gjithmonë në
të kaluarën edhe kësaj radhe ishte
pjesëmarrëse e garave me garues
të cilët garuan në më shumë disi-
plina sportive. Rezultatet e arritu-
ra janë inkurajuese, ndërsa më e
rëndësishmja ishte se u krijuan
njohje të reja, shkëmbim përvoja-
sh e mendimesh, me shumë anë-
tar të Shoqatave të tjera pjesë-
marrëse.

Suksesin më të madh në këtë
manifestim masiv të pensionistë-
ve, pensionistët tetovar e arritën
në sportin e shahut. Pesë anëtarët
e skuadrës tetovare, i fituan të

gjitha takimet me kundërshtarët e
shoqatave të tjera, duke u shpallur
në fund fitues absolut në këtë
sport dhe duke u stolisur me
Kupën që e ndau Lidhja e Shoqata-
ve të pensionistëve.

Shahistët tetovar Shpend Sa-
liu, Ratko Trajanovski, Mehaz Mu-
stafi dhe Mihajllo Iliq kësaj radhe,
me kompaktësinë e ndërsjellë dhe
afinitetin garues, dëshmuan se
mund të arrijnë rezultate kulmi-
nante në garat që organizohen nga
LSHPM. 

Për gazetën “Penzioner Plus”,
katër garuesit protagonistë të disi-
plinës së shahut nga Tetova dekla-
ruan se është kënaqësi e madhe të
marin pjesë në gara të kësaj naty-
re dhe të fitojnë vende meritore. 

Shpend Saliu, i cili ka vite që e
përfaqëson Shoqatën e Pensioni-
stëve të Tetovës në garat rajonale
dhe republikane të shahut, vlerë-
son se moshat e treta është mirë të
merren me cilindo qoftë sport, se-
pse sportet janë një aktivitet i

rëndësishëm. Salihu është
njëherësh edhe anëtar dhe
nënkryetar i klubit të shahut
“Shkëndija” në Teteovë që garon në
ligën e dytë të Maqedonisë së Ve-
riut, ndërsa me sportin e shahut
është marë që në moshën e fëmijë-
risë. “Unë jam me profesion mjek,
por në fëmijëri e kam dashur
shahun, dhe që atëherë shikoja se
si luanin shah dhe mësoja për këtë
sport. Jam shumë i kënaqur që në
këto grara kam fituar vite me
rradhë vendin e parë”, tha Saliu.

Mihajllo Iliq, anëtar i Shoqatës
së Pensionistëve të Tetovës, me
dinjetet dhe kënaqësi e prezantoi
shoqatën në garat republikane të
mbajtura në Vizbeg të Shkupit. Iliq
ka marrë pjesë edhe në shumë
gara të tjera rajonale dhe repu-
blikane në shah, ndërsa vazhdimi-
sht ka arritur rezultate kulminan-
te. “Gara në sportin e shahut
sidomos në evenimentet e këtilla
ka qëllim rekreimin dhe kënaqë-
sinë dhe uljen e ndasive në mes

gjithë pjesëmarrësve. Unë jam kre-
nar që vite me radhë përfaqësoj
Shoqatën e Pensionistëve të Te-
tovës në gara të shahut dhe që kam
arritur rezultate mjaft të kënaqsh-
me”, u shpreh Iliq, për gazetën
“PenzionerPlus”. 

Mehaz Mustafi me prejardhje
nga fshati Lisec i Tetovës, i cili nuk
njeh humbje, edhe kësaj radhe
përfaqësoi Shoqatën e Pensioni-
stëve të Tetovës dhe triumfoi mbi
të gjithë pjesëmarrësit. Mustafi
tha se që në moshën e hershme ka
pasur pasion sportin e shahut,
ndërsa mësimet më të mëdha i ka
marrë në qytetin e Nishit ku fa-
milja e tij kishin një shitore. “Në
shitoren e cila menaxhohej nga fa-
miljarët e mi, në qytetin e Nishit,
shpeshherë klientët luanin shah
dhe unë me vëmendje dhe pasion
i përcillja dhe shfaqa interes për
këtë sport. Interesi dhe pasioni u
shtua edhe më shumë edhe pas vi-
teve të 90-ta kur vendosëm të
kthehemi në qytetin e Tetovës. Jam

shumë mirënjohës ndaj udhëhe-
qësisë së Shoqatës së Pensionistë-
ve të Tetovës që vite me radhë më
përzgjedhin t’i përfaqësoj në ga-
rat rajonale dhe republikane të
shahut”, tha Mustafi. 

Ndërkaq, Ratko Trajanovski,
shprehu bindjen se manifestime
të tilla sportive do të vazhdojnë
të realizohen edhe në vitet e ardh-
shme, dhe gjithashtu u shpreh
tejet mirënjohës që Shoqata e
Pensionistëve të Tetovës ka
përzgjedhur atë si garues në spor-
tin e shahut. Sipas tij, vlen të thek-
sohen marrëdhëniet e mira mi-
qësore që krijohen në gara të
këtilla sportive. 

Ndryshe, kjo skuadër e shahut e
cila vite me radhë nuk njeh humbje,
sipas të gjitha gjasave edhe gjatë
viteve në vijim do ta përfaqësojë
Shoqatën e Pensionistëve të Te-
tovës, në mënyrë që triumfi i sportit
të shahut të ngelet përsëri krenaria
e Shoqatës së Pensionistëve të Te-
tovës. M. Murseli 

Festivali ndërkombëtar “Mosha
e tretë” u mbajt nga 30 shtator deri
më 2 tetor të këtij viti në Shtëpinë
e Cankarit në Lubjanë, Republika e
Sllovenisë. Ky festival mbahet prej
23 vitesh me rastin e 1 Tetorit, Ditës
Ndërkombëtare të të Moshuarve.
Në festivalin e sivjetshëm në
Lubjanë mori pjesë kryetarja e
Lidhjes së Shoqatave së Pensioni-
stëve të Maqedonisë, Stanka
Trajkova, e cila në Lubjanë u takua
me persona të njohur të lidhur me
organizimin e këtij festivali pre-
stigjioz dhe kryetarin e Lidhjes së
Shoqatave së Pensionistëve të Sllo-
venisë, Jan Zdenka, dhe kolegët e
saj.

Në takimin me përfaqësues
nga Maqedonia dhe Sllovenia, të
dyja palët u njohën me njëra-tje-
trën për aktivitetet e tyre dhe
mënyrën e organizimit të jetës së

pensionistëve në vendet e tyre.
Gjithashtu u shkëmbyen përvoja
dhe njohuri që do t'i aplikojnë në
Lidhjet e tyre dhe u ra dakord që
bashkëpunimi të vazhdojë në inte-
res të pensionistëve. Në takim, me
iniciativën e kryetarit të Lidhjes së
Shoqatave të Pensionistëve të Sllo-
venisë, Jan Zdenka, u organizua një
takim kthimi në Shkup, ku do të
mësohet për projektet interesante
dhe të rëndësishme në LSHPM, të
cilat nuk i kanë. Ideja që kryetari
Jan Zdenka të vizitojë Lidhjen tonë
u pranua me kënaqësi.

Krahas këtij takimi, Kryetarja
Trajkova së bashku me kolegët e
saj ka pasur një takim edhe me
Vlasta Nizdorfer, kryetare e Këshil-
lit Programor të festivalit.

Për qëndrimin në festival, krye-
tarja Trajkova ndër të tjera tha,
“Takimet dhe pjesëmarrja e sho-

qatave tona të pensionistëve të
Gjorçe Petrovit nga Shkupi dhe
Makedonska Kamenicës kanë
rëndësi të shumëfishtë. Konkluzio-
ni i përgjithshëm është se ne ishim
ambasadorë të vërtetë të vendit
tonë dhe përfaqësues të cilët i për-
faqësonim në mënyrë adekuate
pensionistët e Maqedonisë dhe re-
spektin e tyre për traditën dhe tra-
shëgiminë tonë të pasur kulturore,
për të cilën jemi veçanërisht kre-
narë. Në festival morën pjesë dy
shoqata nga Maqedonia, SHP
Gjorçe Petrov dhe SHP Makedon-
ska Kamenica, të cilat me shfaqjet
e tyre programore në revytë regjio-
nale dhe republikane me një pre-
zantim cilësor dhe kreativ të
krijimtarisë sonë të pasur muziko-
re folklorike dhe këngës, patën
mundësinë për të marrë pjesë këtë
vit në festivalin në Lubjanë me

mbështetjen e LSHPM"
Në festival SHP Gjorçe Petrov u

prezantua me një këngëtar mjaft
të talentuar dhe të suksesshëm, i
cili me zërin e tij melodioz përcol-
li emocionin dhe mesazhin pozi-
tiv të këngës "Stojne le Stojne" dhe
kënga "Dano Danice Resenska be-
zicetice" konfirmoi potencialin e tij
krijues.  Në vazhdim të shfaqjes
skenike dhe kostumit origjinal po-
pullor, aktorët kërcyen vallen “Cr-
nogorka” me elemente koreogra-
fike lozonjare, për të përfunduar
me “Koleno çekori".

Shfaqja skenike e SHP Make-
donska Kamenica ishte me këngën
origjinale "Oj Meseçino", e cila u
këndua nga "Zhensko Trio". Dy so-

listët meshkuj kënduan këngët
"Sadila Jana ranbel basilok" dhe
"Kiçicice bujna livado" të shoqëruar
nga një kaval dhe një daulle. Kuro-
ra e shfaqjes origjinale folklorike
ishte vallja “Kopaçka – e kapur nga
brezi”, e cila për shkak të origjina-
litetit të saj mbrohet nga UNESCO
si vlerë e përhershme folklorike.
Shfaqjet e të dyja shoqatave u
shpërblyen me duartrokitje të for-
ta nga publiku. Si kulm, interpreti-
mi kreativ i këngës "Srede Skopje
Vardar teçe" nxiti të pranishmit që
t'i bashkohen vallëzimit dhe fla-
murit të valëvitur dhe me admi-
rim të pa maskuar u këndua kënga
e njohur "Makedonsko devojçe".
LSHPM

Takimet dhe pjesëmarrja në festivalin “Mosha e
tretë” në Lubjanë kanë kuptime të shumëfishta
Për qëndrimin në festival, kryetarja Trajkova ndër të tjera tha, “Takimet dhe
pjesëmarrja e shoqatave tona të pensionistëve të Gjorçe Petrovit nga Shkupi dhe
Makedonska Kamenicës kanë rëndësi të shumëfishtë

NGA GARAT SPORTIVE REPUBLIKANE TË PENSIONISTËVE

Tetovarët mjeshtër të shahut 

Mehaz Mustafi me
prejardhje nga fshati
Lisec i Tetovës, i cili
nuk njeh humbje,
edhe kësaj radhe
përfaqësoi Shoqatën
e Pensionistëve të
Tetovës dhe triumfoi
mbi të gjithë
pjesëmarrësit

